
-   L a k o u   L a n m o u   - 

Nou pé wè ni moun ki fèt yonn pou lòt 
Ka jwé partision lavi-yo sans fausse note  É nou ? 
Kè yo anba soley, ki anba lapli 
Kè yo dan bel plézi, ki dan sousi 

Pa di ayen pé pa tan nou si sa two bel 
Nou osi nou pé volé kon ziwondel 
Ni lakou dézòd, lakou kriyé, lakou babié 
Tousa man lé fè épi’w sé Lakou lanmou 

Fo pa i two wo, mé pa two ba    Lakou lanmou 
Fo pa i two anmè, ni two sikré    Lakou lanmou 
Ké ni tan pou ri é tan pou pléré… dan   Lakou lanmou 

Jis anmitan   chalé soley-la, 
Jis anmitan   karès zalizé-a… 

Ni moun ka rivé fè yol lanmou-yo 
Rété an lékilib, san pran an ti gout dlo   É nou ? 
Dan gran van, anba siel plen niyaj two lou 
Kon asou bel lanmè, lè yo dan an bel jou 

Annou konstwi épi fòs-la ki dan tjè-nou 
An lakou épi tousa ki lé jwenn nou 
Ni twòp lakou dézòd, lakou kriyé, lakou babié 
Sé sa man lé fè épi’w, an lakou lanmou 

Fo pa i two wo, mé pa two ba   Lakou lanmou 
Fo pa i two anmè, ni two sikré   Lakou lanmou 
Ké ni tan pou ri é tan pou pléré… dan  Lakou lanmou 

Jis anmitan   chalé soley-la, 
Jis anmitan   karès zalizé-a… 

Ni lakou dézòd, lakou kriyé, lakou babié 
Tousa man lé fè épi’w sé Lakou lanmou 

Jis anmitan Lakou lanmou   Jis anmitan Lakou lanmou

